Jaya Ramba dinobat Penulis Buku Terbaik
Borneo 2026

@ September 27, 2026, Ahad - 7:46pm

Jaya menunjukkan Anugerah Penulis Buku Terbaik Borneo 2026 yang

dimenanginya pada majlis anugerah yang berlangsung di Kota Kinabalu, Sabah,
hari ini.

MIRI: Penulis dari Sarawak Jaya Ramba, mencipta kejayaan membanggakan apabila dinobatkan sebagai
penerima Anugerah Penulis Buku Terbaik Borneo 2026 pada penganjuran sulung Anugerah Penulis dan Buku
Borneo di Sabah.

Pengiktirafan berkenaan sekali gus mengangkat nﬁﬁi}lﬁq{ﬁg@ﬂagaj antara penulis dari Borneo yang berjaya
mendapat pengiktirafan menerusi karya penulisannya, selain menjadi pencapaian bermakna buat Sarawak
dalam bidang kepengarangan dan penerbitan.

Jaya berkata, kejayaan itu antara lain didorong oleh penerbitan lapan buah bukunya sepanjang tahun lalu yang
menjadi sebahagian daripada karva yang dinilai bagi kategori berkenaan.

Jumlah tersebut mencerminkan konsistensinya dalam menghasilkan karya, selain kesungguhannya
mendokumentasikan pemikiran, pengalaman serta kisah masyarakat menerusi medium buku.

Beliau turut menyatakan hasrat untuk terus menghasilkan karya berkaitan etnik Sarawak memandangkan negeri
inu mempunyai kekayaan budaya yang luas dan masih banyak kisah yang boleh diterjemahkan dalam bentuk
penulisan.

Menurutnya, kepelbagaian etnik, bahasa, adat, tradisi, kehidupan rumah panjang serta hubungan masyarakat
dengan alam sekitar menyediakan sumber cerita yang luas untuk diterokai oleh penulis.

Jaya berpandangan budaya bukan sekadar sesuatu yang diwarisi, sebaliknya perlu dirakam dan
didokumentasikan menerusi penulisan supaya khazanah berkenaan dapat dikenali serta diwarisi oleh generasi
akan datang.

Anugerah Penulis dan Buku Borneo 2026 dianjurkan buat kali pertama oleh Universiti Malaysia Sabah (UMS)
dengan kerjasama Dewan Bahasa dan Pustaka (DBP) Sabah serta Kerajaan Negeri Sabah.

Majlis penganugerahan berlangsung di Sabah International Convention Centre, sekali gus menghimpunkan
penulis, penerbit dan penggiat industri buku dalam satu wadah pengiktirafan terhadap sumbangan mereka
dalam bidang penulisan dan penerbitan.

Penganjuran sulung itu dilihat sebagai satu usaha mengangkat dunia kepengarangan Borneo supaya karya yang
dihasilkan penulis dari rantau ini terus mendapat perhatian, pengiktirafan dan tempat dalam landskap
kesusasteraan Malaysia.

Beberapa kategori diperkenalkan dalam anugerah berkenaan, antaranya Penulis Terbaik Sabah, Penulis Buku
Terbaik Borneo, Penerbitan Terbaik dan Penulis Buku TYT Sabah.

Kewujudan kategori tersebut memberi ruang untuk mengiktiraf pencapaian penulis dan penerbit bukan sahaja
berdasarkan jumlah karya vang dihasilkan, tetapi turut mengambil kira sumbangan mereka terhadap
perkembangan ilmu, budaya dan kesusasteraan.

Kemenangan Jaya turut memperlihatkan bahawa karya vang lahir dari Sarawak mampu merentasi sempadan
negeri dan mendapat perhatian dalam lingkungan kepengarangan Borneo yang lebih luas.

Pada masa sama, pencapaian itu menjadi dorongan kepada penulis tempatan untuk terus menghasilkan karya
yang mengetengahkan identiti, budaya dan kisah masyarakat Borneo sebagai sebahagian daripada khazanah
penulisan negara.

Anugerah Penulis dan Buku Borneo 2026 akhirnya bukan sekadar platform memberikan pengiktirafan, malah
membuka ruang lebih luas kepada karya dan suara penulis Borneo untuk terus berkembang, didokumentasikan
serta dinikmati oleh generasi akan datang,.

